
Na osnovu čl. 25. Zakona o unutrašnjim poslovima Kantona Sarajevo („Službene novine 
Kantona Sarajevo“, broj: 22/00 - Prečišćen tekst, 15/02, 18/02 i 28/02), člana 60. Zakona o 
policijskim službenicima Kantona Sarajevo (“Službene novine Kantona Sarajevo”, broj: 25/06 i 
4/08), člana 7. stav. 1. Zakona o  ministarskim, vladinim i drugim imenovanjima Federacije BiH 
(“Službene novine FBiH”, broj: 34/03 i 65/13), člana 8. Poslovnika o radu Nezavisnog odbora za 
izbor i reviziju Policijskog komesara („Službene novine Kantona Sarajevo“, broj: 09/14) i Odluke o 
raspisivanju javnog konkursa za izbor policijskog komesara, Nezavisni odbor za izbor i reviziju na 
sjednici održanoj dana 25.03. 2014. godine, raspisuje  
  
  

JAVNI KONKURS 
ZA IZBOR POLICIJSKOG KOMESARA MINISTARSTVA UNUTRAŠNJIH POSLOVA KANTONA 

SARAJEVO 
  
I. 
 

Pozicija i nadležnost Policijskog komesara propisana je Zakonom o unutrašnjim poslovima 
Kantona Sarajevo. 
  
 Policijski komesar rukovodi Upravom policije.  

 
II. 

 
Opis poslova i zadataka policijskog komesara 

 
Pod sveobuhvatnim nadzorom ministra unutrašnjih poslova, policijski komesar rukovodi svim 
policijskim operacijama u skladu sa Zakonom. 
  

Policijski komesar rukovodi i nadzire sve policijske aktivnosti vezane za javnu sigurnost 
građana, sprečavanje i otkrivanje krivičnih djela. 
  
Policijski komesar obavlja sljedeće zadatke: 

− na dnevnoj osnovi planira, rukovodi i nadzire sve policijske aktivnosti; 
− neposredno rukovodi policijskim aktivnostima, a u vezi s tim organizira, planira, nadzire, 

usmjerava i koordinira rad policije; 
− donosi odluke o zapošljavanju i raskidanju ugovora o zapošljavanju u skladu sa Zakonom i 

nakon konsultacija sa ministrom; 
− raspoređuje i premješta zaposlene na i sa odgovarajućih radnih mjesta u Upravi policije, i 

donosi odluke o rasporedu i premještanju. Prije donošenja odluke o raspoređivanju ili 
premještanju rukovodilaca u Upravi policije, komesar policije će  konsultirati ministra i sa 
pažnjom uzeti u razmatranje njegovo mišljenje; 

− priprema prijedlog budžeta za potrebe policije i odgovoran je za sva finansijska i materijalna 
sredstva dodijeljena policiji; 

− priprema programe, informacije, analize i ostale materijale iz djelokruga policijskog rada; 
− redovno informira ministra o preduzetim policijskim aktivnostima; 
− nadgleda rad Jedinice za profesionalne standarde, koja se sastoji iz unutrašnje kontrole, 

unutrašnjih inspekcija i revizija, te razmatranja i razvoja načela. 

Mandat policijskog komesara traje 4 godine uz mogućnost produženja za još jedan mandat.       

                                                            
III. 

  
Kandidati treba da ispunjavaju sljedeće uslove: 
  

− da je stariji od 18 godina; 
− da nije otpušten iz državne službe kao rezultat disciplinske mjere na bilo kojem nivou u 

Bosni i Hercegovini u periodu od tri godine prije dana objavljivanja javnog konkursa; 
− da se na njega ne odnosi član IX.1. Ustava Bosne i Hercegovine; 
− da je državljanin Bosne i Hercegovine 
− VSS/VII stepen stručne spreme; 
− najmanje 10 (deset) godina radnog iskustva u policiji i na rukovodnim pozicijama 

(isključujući period od 1.marta 1992.do 14.decembra 1995.) i dokazanu sposobnost 
rukovođenja složenim poslovima („rukovodna pozicija“ označava poziciju višeg inspektora 
ili višu); 

− najmanje čin glavnog inspektora policije i da je u tom činu osoba provela najmanje tri 
godine; 

− da nije član političke stranke; 
− da nije ili da nije bio na bilo kojoj poziciji u političkoj stranci na bilo kojem nivou, ili 

postavljena na bilo koju poziciju od strane političke stranke; 
− da nije ili da nije bio član izvršnog ili zakonodavnog tijela na bilo kojem nivou; 
− da se protiv kandidata ne vodi krivični postupak;   
− da mu nije izrečena pravosnažna presuda za krivična djela sa umišljajem ili zloupotrebu 

položaja, kako je utvrđeno Krivičnim zakonom i Zakonom o krivičnom postupku u BIH,   
− da mu nikada nije izrečena  disciplinska kazna za teže povrede dužnosti;  
− da na početku svog mandata ne ispunjava uslove za penzionisanje u skladu sa zakonom; 
− kandidat daje pismenu izjavu o svom imovinskom stanju; 
− da mu nije izdat Izvještaj o nesaradnji od strane Međunarodnih policijskih snaga (IPTF); 
− da mu je odobreno privremeno ovlaštenje ili autorizacija od UN IPTF; 
− opšta zdravstvena sposobnost 

 
U postupku izbora kandidata za policijskog komesara, Nezavisni odbor posebno cijeni slijedeće 
kriterije: 

 
• Procjena profesionalne biografije (stručna znanja, radno iskustvo i radni rezultati) 
• Poznavanje i primjena propisa iz nadležnosti unutrašnjih poslova 
• Plan aktivnosti policijskog komesara u cilju unapređenja rada Uprave policije  u mandatnom 

periodu  
 

 
Kandidat prilaže svu relevantnu dokumentaciju tokom intervjua a na okolnost kriterija iz 
tačke 1.   

 
IV. 

 
Uz prijavu na javni konkurs kandidati su obavezni priložiti original ili ovjerenu kopiju sljedeće 
dokumentacije: 

• biografija; 
• plan aktivnosti policijskog komesara u cilju unapređenja rada Uprave policije  u mandatnom 

periodu  - u pismenoj formi 
• izvod iz matične knjige rođenih; 
• uvjerenje o državljanstvu; 
• dokaz o stručnoj spremi (nostrificirana diploma, ukoliko škola nije završena u BIH ili je 

diploma stečena u nekoj od država nastaloj raspadom SFRJ nakon 06.04.1992. godine); 
• uvjerenje o radnom iskustvu na rukovodećim pozicijama u policiji (rukovodna pozicija 

označava poziciju višeg inspektora ili višu), s vremenskim periodima obavljanja istih i sa 
naznakom čina koji kandidat ima i vremenskog perioda koji je kandidat proveo u tom činu;  

• rješenje o dodjeljivanju čina glavnog inspektora policije ili višeg čina; 
• uvjerenje da nije izrečena presuda za krivična djela sa umišljajem ili za zloupotrebu 

položaja (izdato nakon dana objave javnog konkursa);  
• izjave o ispunjenju uslova iz tačke III, alineja 8, 9, 10, 13, 14, 15 i 16 ovog konkursa, te  

člana IX.1. Ustava Bosne i Hercegovine ovjerene kod nadležnog općinskog organa; 
• uvjerenje poslodavca da kandidatu nikada nije izrečena  disciplinska kazna za teže povrede 

dužnosti 
• uvjerenje od poslodavca kod kojeg je u radnom odnosu, da ne ispunjava uslove za 

penzionisanje u skladu sa zakonom (računajući i staž osiguranja sa uvećanim trajanjem, 
tzv. beneficirani radni staž); 

• uvjerenje da se protiv kandidata ne vodi krivični postupak (izdato nakon dana objave javnog 
konkursa); 

• ljekarsko uvjerenje (izdato nakon dana objave javnog konkursa); 
• akt ili akreditacija UN IPTF o odobrenom privremenom ovlaštenju ili autorizaciji; 
 
U slučaju da u dostavljenim  dokazima, izdatim od nadležnih organa, postoje određene 

nejasnoće koje dovode Nezavisni odbor u dilemu oko ispunjavanja nekih propisanih opštih  i  
posebnih uslova ovoga javnog konkursa, Nezavisni odbor zadržava pravo  da službenim putem 
zatraži o tome odgovarajuće pojašnjenje ili mišljenje od nadležnih organa, kao i dostavu 
odgovarajućih akata kao dokaza. 

 
V. 

  
Prijave  s potrebnom dokumentacijom dostavljaju se u roku 15 dana, od dana  objave 

konkursa u „Službenim novinama Federacije BiH“ neposredno ili preporučeno poštom, na adresu: 
Skupština Kantona Sarajevo – Nezavisni odbor za izbor i reviziju policijskog komesara, ul. 
Reisa Džemaludina Čauševića, br. 1.,  71000 SARAJEVO, sa naznakom „Prijava na konkurs - 
ne otvarati“. 

Konkurs će biti objavljen u “Službenim novinama Federacije BiH”, “Dnevnom avazu”, kao i 
na web stranici Kantona Sarajevo (www.ks.gov.ba ). 

 
Nezavisni odbor će sa kandidatima koji ispunjavaju uslove javnog konkursa obaviti intervju,           

o čemu će kandidati biti pismeno obavješteni.   
 

VI. 
 

Nepotpune i neblagovremene prijave neće se uzimati u razmatranje.                                            
          

 
           NEZAVISNI ODBOR ZA   IZBOR 

      I REVIZIJU POLICIJSKOG KOMESARA 


